
6. Қорытынды

1. Кіріспе
Нақты сектор кәсіпорындары мониторингінің жүйесін Қазақстан Республикасының Ұлттық Банкі (бұдан әрі – Ұлттық Банк) 2000 жылы енгізді. Сол уақыттан бастап Ұлттық Банк Экономиканың нақты секторы кәсіпорындарына жүйелі түрде пікіртерім жүргізеді. Нақты сектордың мониторингі пікіртерімге қатысатын кәсіпорындардың жай-күйін, оның ішінде олардың өндірістік және инвестициялық белсенділігін, қаржылық жағдайын қадағалауға және талдауға мүмкіндік береді. Нақты сектор мониторингінің нәтижесін Ұлттық Банк жекелеген салалардың және жалпы Қазақстан Экономикасының дамуын талдау және бағалау процесінде пайдаланады.

Нақты сектордың жұмыс істеуі туралы дәйекті бағалау алу үшін Ұлттық Банкте мониторинг жүйесін тұрақты жетілдіру бірінші кезектегі рөлді атқарады. Бұл ретте осы міндетті Ұлттық Банк тұрақты және кезең-кезеңімен шешеді. Ұлттық Банк одан әрі іріктеудің репрезентативтілігін арттыру, ақпараттың дәйектілігін, мониторингке қатысушылардың санын ұлғайту жөніндегі міндеттерді шешуді жалғастырады. Сонымен бірге, негізгі күш нақты сектордың мониторингін Ұлттық Банкті талдау жұмысында кеңінен пайдалануға бағытталады.

2017 жылдан бастап Қазақстан экономикасында іскерлік белсенділіктің біртіндеп қалпына келуі байқалады, бұл іс жүзінде экономиканың барлық саласында өндірістің, негізгі капиталға инвестициялардың өсуімен қатар жүруде. Сонымен қатар инфляциялық процестердің бәсеңдеуі атап өтіледі, бұл басқа факторлармен қатар тұтынушылық белсенділікті төмен болуымен, халықтың нақты кірістердің қысқаруымен, теңгенің айырбастау бағамы құбылмалылығының төмен болуымен байланысты.

Ұлттық Банктің бағалауы бойынша инфляция деңгейінің төмендеу үрдісі орта мерзімді кезеңде сақталады. Осыған байланысты Ұлттық Банк инфляция бойынша нысаналы шегін былайша біртіндеп төмендетеді: 2018 жылы 5-7%-ға дейін, 2019 жылы 4-6%-ға дейін және 2020 жылдың соңында және келесі жылдары 4%-дан төмен. 

Осылайша, 2020 жылдан кейінгі маңызды міндет инфляцияны тұрақты төмен деңгейде ұстап тұру болады. Бұл Қазақстан экономикасы үшін жаңа сын-қатерлерге төтеп бере алатын жаңа кезең болады. Жұмыс істеу талаптарын өзгерту нақты сектордың субъектілері үшін осы кезеңде нақты сектордың кәсіпорындарына мониторинг жүргізудің жаңа тұжырымдамасын әзірлеу қажеттілігіне алып келеді.

Осыған байланысты, мониторингті одан әрі дамыту және жетілдіру Ұлттық Банкте экономиканың нақты секторы кәсіпорындарының мониторингін дамытудың 2020 жылға дейінгі, 2018-2020 жылдарға арналған тұжырымдамасын әзірлеу қажеттілігін негіздейді.

2. Экономиканың нақты секторы кәсіпорындарының мониторингін дамытудың 2013-2017 жылдарға арналған тұжырымдамасын іске асыру қорытындылары

2013-2017 жылдары кәсіпорындардың мониторингін дамыту шеңберінде бағдарламалық және техникалық құралдарды жетілдіру жүзеге асырылды, пікіртерім сауалнамаларын жетілдіру, нақты сектор кәсіпорындарына ай сайын пікіртерім жүргізуді енгізу бойынша жұмыс жүргізілді, Ұлттық Банктің аумақтық филиалдарының кәсіпорындарға мониторингі жүргізуіне әдістемелік басшылық жасау және бақылау жүзеге асырылды.

Кәсіпорындар мониторингінің нәтижелері бойынша дайындалған талдамалық шолулар және таратып жіберілетін талдамалық ақпарат құрамындағы кәсіпорындарды рейтингтік бағалау әдістемесі жетілдірілді, кәсіпорындар мониторингінің индикаторлары негізінде композиттік индикаторды жетілдіру мәселелері бойынша зерттеулер жүргізілді. Мониторингке арналған 17 мақала және 2 тақырыптық баспасөз релизі жарияланды.

Ұлттық Банктің аумақтық филиалдарының қызметкерлері үшін мониторинг жөніндегі төрт оқыту семинары өткізілді, сондай-ақ аумақтық филиалдардың жұмысымен сол жерде танысу және оларға кәсіпорындардың мониторингі бойынша практикалық көмек көрсету мақсатында Зерттеулер және статистика департаментінің қызметкерлері 14 аумақтық филиалға барды.

Аумақтық филиалдарының қызметкерлеріне жүктеме деңгейін тең бөлу мәселелерін өңдеу және аумақтық филиалдар орталық аппараттың бөлімшелеріне жіберетін есептіліктің мерзімдерін оңтайландыру үшін мониторинг бойынша тоқсан сайынғы пікіртерім сауалнамаларының көрсеткіштерін дерекқорларға енгізу мерзімдері ұзартылды (орташа алғанда 12-13 күн). Осыған қарамастан, деректерді жинаудың оралымдылығын арттыру және сауалнамаларды ЭНСКМ ААШЖ-ға енгізу мерзімін қысқарту жөніндегі міндеттері маңызды болып қалады. 

Нақты сектордың мониторингін жетілдіру бойынша 2013-2017 жылдары жүргізілген жұмысы нәтижесі мониторингке қатысушы кәсіпорындар санының біртіндеп өсуі болды. 2017 жылғы 4-тоқсанда пікіртерімге 2941 кәсіпорын қатысты, бұл 2012 жылдың қорытындысы бойынша 430 кәсіпорынға көп. 

2013-2017 жылдары салалар бойынша алғанда іріктеудің 60%-дан астамы сауда, өңдеуші өнеркәсіп және құрылыс кәсіпорындарына тиесілі болады. Шағын кәсіпорындар мониторингке қатысушылар арасында басым рөл атқарды, олардың неғұрлым көп бөлігі саудаға (2017 жылғы 4-тоқсанда кәсіпорындардың 76,4%-ы) және көлікке (кәсіпорындардың 46,8%-ы) тиесілі болды.

Бұл ретте шағын кәсіпорындар үлесінің 2012 жылғы 39,9%-дан 2017 жылғы 49%-ға ұлғаюы орта (36,9%-дан 31%-ға дейін) және сол сияқты ірі (23,2%-дан 20%-ға дейін) кәсіпорындар үлесінің төмендеуімен қатар жүрді. Соңғы 5 жыл ішінде іріктеуден таза шығу орта кәсіпорындар бойынша ғана болды (14 кәсіпорынға төмендеді).

Мониторингке қатысушылар санының негізгі төмендеуі 2015-2016 жылдары болды, бұл көбінесе макроэкономикалық ахуалдың нашарлауына және іскерлік белсенділіктің төмендеуіне байланысты болды: ІЖӨ-нің нақты өсуі осы кезеңде тиісінше 1,2%-ға және 1,1%-ға дейін баяулады. 
2013-2017 жылдары ЭНСКМ ААШЖ дамыту және жетілдіру бөлігінде бірқатар техникалық шешімдер іске асырылды, ол осы шағын жүйенің функционалын айтарлықтай кеңейтуге мүмкіндік береді.
Мәселен, репрезентативтілікті есептеу әдістемесі жетілдірілді. Қазіргі уақытта репрезентативтілікті есептеу үшін кәсіпорынның паспортынан немесе қаржылық сауалнамадан  кез келген көрсеткішті таңдау мүмкіндігі бар, бұрын таңдау репрезентативтілігі «Өнімді (жұмысты, қызметті) сатудан түскен кіріс» көрсеткіші бойынша ғана бағаланды.
Көрсеткіштерді өлшеу өлшемшартын таңдау мүмкіндігі қосылды: өнімді сатудан түскен кіріс бойынша, жұмыспен қамтылғандар саны бойынша, сондай-ақ екі өлшемшарт бойынша бірмезгілде. 

Сапалы, сол сияқты сандық көрсеткіштерді жинақтау кезінде логарифмдеу («Логарифмдік орташа есептелген») арқылы көрсеткіштерді өлшеу функциясы іске асырылды. Бұл әдіс нәтижеге экстремалды мәндердің ықпалын айтарлықтай төмендетуге мүмкіндік береді. 

Таңдауды қалыптастыру мүмкіндігі жетілдірілді. Салаға, өңірге және кәсіпорындардың көлеміне байланысты ғана таңдау бойынша есептерді қалыптастыруға бұрын пайдаланылған тәсілдің орнына сауалнамалардың кез келген көрсеткіші бойынша деректерді жинақтау (мысалы, мерзімі өткен берешегі бар кәсіпорындар бойынша, рентабельділігі төмен кәсіпорындар бойынша, шығыстарға қарағанда кірістері аз кәсіпорындар бойынша, саны жағынан 500 адамнан асатын кәсіпорындар бойынша және т.б.) мүмкіндігі қосылған. Бұл пысықтау талдау мүмкіндігін айтарлықтай кеңейтті, сол себепті ЭНСКМ ААШЖ-дегі кез келген қолда бар көрсеткіштен, бұл көрсеткіштің сандық немесе сапалық екендігіне қарамастан  таңдап алуды қалыптастыруға мүмкіндік берді.
РС-Б0 және РС-Б2С жиынтық шығыс нысандары кәсіпорындардың қаржы-шаруашылық қызметі туралы ақпаратпен толықтырылды, ол кәсіпорындарды қаржылық орнықтылығы бойынша саралауға мүмкіндік береді. 

Диффузиялық индексті барлық көрсеткіштер бойынша есептеу автоматтандырылды, бұл, өз кезегінде, есептеу қателерінің тәуекелін төмендетті және шолуларды дайындау уақытын қысқартты.

2014 жылы «ҚРҰБ веб-порталының пилоттық жобасы» ААШЖ әзірленді. Бұл шағын жүйе мониторингке қатысушы кәсіпорындарға Ұлттық Банктің веб-порталы арқылы on-line режимінде пікіртерім сауалнамаларын ұсынуға мүмкіндік береді. 

Сонымен қатар, осы шағын жүйені пайдалануға енгізген сәттен бастап веб-портал технологиясы бойынша ақпарат ұсынатын кәсіпорындар саны барынша азайғандығын (40 кәсіпорынға жуық) атап өткен жөн. 

Басым міндеттерді іске асыру шеңберінде 2015 жылы пікіртерім сауалнамалары олардың құрамына қосымша сұрақтар (валюта бағамына, тұтыну бағасының индексіне, инвестицияларға, банк секторының ықпалына/өзара іс-әрекетіне, жалақыға, кәсіпорындардың өндірістік әлеуетіне қатысты және т.б.) енгізу жетілдірілді.

Бұл мәселелер инфляциялық күтулерді, валюталық және кредиттік тәуекелдерді, нақты сектордың қаржылық тұрақтылығын бағалауға, сондай-ақ экономикадағы іскерлік белсенділікті өзгерту және цикл фазасын ауыстыру туралы барынша сенімді басым дабылдарды алу тұрғысынан алғанда басым сипаттағы индикаторлар жүйесін жетілдіруге арналған. 

Сонымен қатар, жаңа сұрақтар арқылы алынған ақпарат, қазіргі уақытта толық емес, жанама индикаторлар ретінде ғана пайдаланылады, бұл маусымдық фильтрациялау үшін қысқа бірқатар жеткіліксіз бақылауларға себепші болды. Әдетте, маусымдық ауытқуларды түзету кезінде уақытша қатардың ұзындығы кемінде 4 жыл (16 бақылау) болуға тиіс, қазіргі уақытта кемінде 10 бақылау жинақталды. 

2016 жылы SAP Business Objects юниверса бағдарламасы әзірленіп, өнеркәсіптік пайдалануға енгізілді, бұл мониторинг бойынша конъюнктуралық және салалық шолуларды тоқсан сайын дайындау үшін ЭНСКМ ААШЖ-ден қажетті жауаптар алу процесін автоматтандыруға және тиісінше жеделдетуге мүмкіндік береді. 

Кәсіпорындардың мониторингін одан әрі жетілдіру жолдарының бірі кәсіпорындардың тоқсандық пікіртерімдерімен қатар, айлық пікіртерімдерін ұйымдастыру болып табылады. Бұл бағыт нақты сектордағы экономикалық конъюнктураның өзгеруін жедел бағалаудың артуына байланысты мониторинг жүйесін дамытудың маңызды бөлігі болып табылады.

Зерттеулер және статистика департаменті айлық индикаторларды пайдаланудың әлемдік тәжірибесін зерделеді. Халықаралық практикада  Ifo Business Climate Index, неміс IFO Institute есептеген PMI (Purchasing managers’ index) Материалдық-техникалық қамтамасыз ету бойынша менеджерлердің ұлттық қауымдастығы (АҚШ) және Markiteconomics (Ұлыбритания) сияқты айлық индикаторларды кеңінен қолдану орын алды.

2016 жылы зерделенген халықаралық тәжірибе негізінде Ұлттық Банкте ай сайынғы пікіртерімдер әдістемесі әзірленді, қызмет көрсету, сауда және өнеркәсіп саласынан  300 кәсіпорын таңдап алынды және 2016 жылғы қыркүйектен бастап ай сайынғы пікіртерімдер және іскерлік белсенділік индексін (бұдан әрі – ІБИ) және бизнес-талаптар  индексін (бұдан әрі  – БТИ) есептеу бойынша жұмыс басталды.

2017 жылы ай сайынғы таңдауға  талдау жүргізілді және  аумақтық филиалдарға таңдауды жақсарту бойынша ұсынымдар берілді. Аумақтық филиалдар жүргізген жұмыстың нәтижесі репрезентативтілік деңгейін айтарлықтай көтеруге себепші болды, ал пікіртерімге қатысушылар саны 313 кәсіпорыннан 406 кәсіпорынға дейін өсті.

Жалпы алғанда, ІБИ  арқылы ағымдағы ахуалды бағалау ақпараттық тұрғыдан жеткілікті болып отыр, себебі ол Статистика комитетінің деректерімен, сондай-ақ кәсіпорындардың тоқсан сайынғы мониторингі нәтижелерімен өзара байланысты. Бұл ретте ІБИ  бойынша деректер экономиканың жай-күйі туралы алдын ала бағалауды ресми статистиканың деректерінен 15 күн бұрын алуға мүмкіндік береді. 

Осылайша, ІБИ арқылы Ұлттық Банк жедел ақпарат құралына ие болды, ол тоқсан сайынғы мониторингке қосымша ретінде Қазақстанның экономикасы салаларының ағымдағы жай-күйі мен даму беталысын көрсетеді.   

3. Экономиканың нақты секторы кәсіпорындарының мониторингін одан әрі дамытуды шектейтін проблемалар

Кәсіпорындар мониторингін одан әрі дамытуды шектейтін негізгі  проблемалар негізгі қағидаттардың бірі – кәсіпорындардың сауалнамаға ерікті түрде қатысуын іске асырумен үнемі байланысты болған. Қатысушылардың пікіртерімге  ерікті қатысуына байланысты аумақтық филиалдардың қызметкерлеріне мониторингтің басқа міндеттерін орындауларына үнемі мүмкіндік бола бермейді, атап айтқанда,  кәсіпорындардың мониторингі нәтижелері бойынша қалыптастырылатын шолудың барабарлығының көрсеткіштері болып табылатын сауалнаманы жүргізудегі жылдамдық,  іріктеу репрезентативтілігін арттыру.

2013-2017 жылдардағы іріктеу репрезентативтілігі
 біртіндеп төмендеді (2013 жылғы 1-тоқсандағы 58,2%-дан 2017 жылғы 4-тоқсанда  43,4% -ға дейін). Репрезентативтіліктің айтарлықтай төмендеуі 2016-2017 жылдарға келеді, ол ірі және орта кәсіпорындардың мониторингке қатысушылар санынан шығуымен байланысты болды.  Аумақтық филиалдар іріктеуді үнемі жетілдіріп және шыққан қатысушыларды жаңа қатысушылармен толықтырып отырғанына қарамастан, шағын кәсіпорындар санының өсуі 2015 жылы қол жеткізілген репрезентативтілік деңгейін қалпына келтіруге мүмкіндік бермеді (2015 жылғы 3-тоқсанда 62,5%). 

Бизнес-процесстерді оңтайландыруға және енгізуде қателер тәуекелін азайтуға бағытталған кәсіпорындарға сауалнама енгізу процесін автоматтандыру мақсатында 2014 жылы «ҚРҰБ-нің веб-порталының пилоттық жобасы» ААШЖ әзірленді. Одан басқа, пікіртерім жүргізудің веб-порталдық технологиясын енгізу аумақтық филиалдар қызметкерлеріне түсетін жүктемені азайтуы тиіс болған. Алайда, ақпаратты осындай тәсілмен беретін кәсіпорындар үлесі төмен болып қалуда. Қазіргі уақытта (2017 жылғы 4-тоқсанның қорытындысы бойынша) 2941 кәсіпорынның ішінде тек 40 кәсіпорын ғана пікіртерім парақтарын  Ұлттық Банктің веб-порталы арқылы толтырады. 

Кәсіпорындардың басым бөлігіне веб-порталдық технологиялардың мүмкіндіктерін пайдалануға кедергі электрондық цифрлық қолтаңба алу, интернет байланысы  сапасының  төмендігі, кәсіпорындарда қолданылатын және веб-порталға қосу үшін талап етілетін бағдарламалық қамтамасыз етудегі іркілістер, кейбір жағдайларда ірі кәсіпорындарда – қауіпсіздік қызметі тарапынан тыйым салулар болады. Пікіртерім жүргізілген кәсіпорындардың 60%-дан астамы сауалнамаларды веб-портал арқылы жолдауды қажетсінбейтінін және үйренген тәсілмен (факс, электрондық  пошта, қолма-қол беру) жеткізуге басымдық беретіндерін айтты. 
2016 жылы Ұлттық Банк кәсіпорындарда ай сайын пікіртерім жүргізуді бастады. Мұндай пікіртерімдер жүргізу келесі себептермен шартталған қиыншылықтарға тап болды: 

· аумақтық филиалдар қызметкерлеріне жүктеме артты, пікіртерім телефон арқылы (немесе электрондық пошта) жүргізілуін, аумақтық филиалдар қызметкерлері жиынтық файлға қолмен жинайтынын ескеру қажет. Осыған байланысты, жиынтық нысанды толтыру кезінде аңдамаған қателер жіберген жағдайлар тіркелген, тиісінше бұл талдамалық есептер/таныстырулар  дайындау кезінде кәсіпорындардың жауаптарына қате түсінік беруге әкелген;  

· кәсіпорындардың мотивациясы өте төмен болып қалуда, себебі ай сайынғы мониторингке қатысу тоқсан сайынғы мониторинг сияқты  ерікті болып табылады, бұл ретте кәсіпорындар  пікіртерімдерді 3 есе жиі толтырады.    

· ай сайынғы пікіртерімдердің негізінде есептелетін ІБИ әзірше жиналған деректердің қысқа қатарынан тұрады, ол қазіргі уақытта маусымдық іріктеуге жатпайды. Осыған қарамастан, ІБИ және БТИ  серпіні экономикадағы қалыптасқан жағдайға сәйкес келуіне қарамастан, нақты сектордағы жағдайды шынайы көрсетеді. Аталған бағыт кәсіпорындар мониторингінің жылдамдығын арттыру  мүмкіндігі  және нақты сектордағы экономикалық конъюнктураның өзгеруін бағалау барабарлығымен байланысты кәсіпорындар мониторингі жүйесінің маңызды бөлігі болып табылады. 

4. Экономиканың нақты секторы кәсіпорындары мониторингінің негізгі мақсаттары, міндеттері мен қағидаттары

Мыналар экономиканың нақты секторы кәсіпорындары мониторингінің негізгі мақсаттары болып табылады:

1) экономиканың нақты секторындағы ағымдағы ақуалды шұғыл талдау, экономикадағы негізгі үрдістердің қысқа мерзімді болжамдарын  әзірлеу;

2) ақша-кредит саясаты бойынша шешімдер қабылданған кезде Ұлттық Банк басшылығын ақпараттық-талдамалық қамтамасыз ету.

Ұлттық Банк жүйесіндегі кәсіпорындарға тұрақты мониторинг жүргізу Ұлттық Банк жүргізіп жатқан ақша-кредит саясатының нақты секторға, экономикадағы іскерлік және инвестициялық белсенділікке әсерін бағалауға және экономикалық конъюнктураның болашақтағы үрдістеріне қатысты баға беруге мүмкіндік беретін шұғыл әрі объективті ақпаратты тікелей кәсіпорыннан алу мүмкіндігін қамтамасыз етеді.

Қолданыстағы ресми статистикалық есептіліктің біршама кешіктіріліп берілетінін ескере отырып, ел экономикасындағы нақты сектордың іскерлік ахуалын зерттеу үшін кәсіпорын басшыларына пікіртерім жүргізу арқылы алынатын деректер артықшылығы бар, өйткені оларда тек ағымдағы жағдай туралы шұғыл ақпарат қана емес, күтілетін өзгерістер де бар.

2018-2020 жылдарда экономиканың нақты секторы кәсіпорындары мониторингінің негізгі мақсаты оны алдыға қойылған міндеттерді шешу әдістерін жетілдіруге, сондай-ақ Ұлттық Банктің талдамалық жұмысындағы  мониторинг нәтижелерін кеңінен пайдалануға бағытталған сапалы дамыту болмақ. 

Кәсіпорындар мониторингінің жоғарыда көрсетілген мақсаттарын іске асыру бірінші кезекте мынадай міндеттерді тиімді шешумен байланысты:

- Ұлттық Банктің мониторингіне тұрақты түрде ұдайы қатысуды қамтамасыз ету үшін ерікті талаптарда кәсіпорындардың қызығушылығын арттыру, ол өз кезегінде жүргізілген пікіртерімдердің нәтижелері бойынша кәсіпорындарға жіберілетін қайтарымды талдамалық ақпаратты жетілдіруді талап етеді;

- экономикалық конъюнктура мен экономиканың нақты секторы қаржылық жағдайының өзгерісін барабар көрсету үшін қажетті салалық және өңірлік бөліктердегі кәсіпорындарды іріктеудің репрезентативтілігін арттыру. Іріктеудің репрезентативтілігін арттыру үшін Ұлттық Банктің аумақтық филиалдарына өңір экономикасындағы құрылым түзетін кәсіпорындарды іріктеуге қатысуды қамтамасыз ету қажет. 

Ұлттық Банк кәсіпорындарының мониторингі негізге алынатын қағидаттар халықаралық тәжірибедегі кәсіпорындардың осыған ұқсас  пікіртерімдерін ұйымдастыру қағидаттарынан айырмашылығы жоқ. Мынадай қағидаттар Ұлттық Банк кәсіпорындарының мониторингін ұйымдастырудың негізі болып табылады:

1) кәсіпорындардың ерікті қатысуы;

2) нақты кәсіпорыннан алынатын ақпараттың конфиденциалдылығын қамтамасыз ету;

3) көрсеткіштерді бір мәнді түсіну және кәсіпорындардың оларды толтыруы үшін талап етілетін уақытты барынша азайту тұрғысынан пікіртерім сауалнамаларының қарапайымдылығы;

4) сауалнамалар толтыру және оларды кәсіпорындардан алу бөлігінде, сондай-ақ бастапқы құжаттарды іріктеу, талдамалық материалдарды қалыптастыру және оларды Ұлттық Банк басшылығына беру бөлігінде кәсіпорындар мониторингін жүргізу шұғылдығы;

5) кәсіпорындар мен Ұлттық Банктің мониторинг нәтижелеріне өзара мүдделілігі.

5. Экономиканың нақты секторы кәсіпорындарының мониторингін дамытудың 2018-2020 жылдарға арналған басым бағыттары

Қазіргі уақытта әзірленген бағдарлама лық және техникалық құралдардың, сондай-ақ аумақтық филиалдардың пікіртерімдерді ұйымдастыруы мен жүргізуі жөніндегі әдіснамалық нұсқаулықтың арқасында кәсіпорындар мониторингінің жүйесі Зерттеулер және статистика департаменті қызметкерлерінің тұрақты тікелей қатысуынсыз жұмыс істейді  

Аталған кезеңде кәсіпорындарға қайтарымды ақпаратты, пікіртерім сауалнамаларын, талдамалық шолуларды жетілдіруді, бизнес-процесті одан әрі автоматтандыруды, рейтингтерді есептеу әдіснамасын жетілдіруді, ІБИ және басқаларды қоса алғанда барлық бағыттар бойынша кәсіпорындар мониторингін сапалы дамыту қажеттігі маңызды болып тұр.  

Осыған байланысты 2018-2020 жылдарда Ұлттық Банк мониторингін дамытудың жаңа кезеңінде жұмысты мына бағыттар бойынша жалғастыру қажет:

· мониторингке қатысушыларға қайтарымды ақпараттар топтамасын (бұдан әрі –  ҚАТ) жетілдіру, ол кәсіпорындарға мониторингке қатысушылар арасында өздерінің саладағы бәсекелес позициясын ғана емес сала және өңір экономикасының жағдайын бағалауға мүмкіндік береді;

· жаңа сұрақтарды қоса отырып пікіртерім сауалнамасын, оның ішінде үздік қасиеттері бар сауалнаманы жетілдіру не бұрыннан бар сұрақтарды олардың құрылуы мониторинг қатысушыларына түсінікті әрі бір мәнді болатындай өзгерту, не өзекті емес сұрақтарды алып тастау, ол экономиканың нақты секторын талдауды кеңейтуге және толықтыруға мүмкіндік береді;

· ЭНСКМ ААШЖ-да жаңа көрсеткіштер арасындағы қисынды өзара байланыс орнату арқылы қате ақпаратты енгізу тәуекелін болдырмау үшін қағаз тасымалдағыштардағы деректерді ЭНСКМ ААШЖ-ға енгізген кезде қисынды бақылауды арттыру, бұл қалып қойған (толтырылмаған) көрсеткіштерді ғана емес, жауаптардағы қайшылықтарды да анықтауға мүмкіндік береді;

· шолулардың  мазмұнын жетілдіру сияқты жоспарланған өзгерістерді, қайтарымды ақпаратты, қисынды бақылауды ескере отырып, сондай-ақ ЭНСКМ ААШЖ-ның интерфейсіне және Ұлттық Банктің веб-порталына кейбір функционалдық мүмкіндіктерді енгізе отырып ЭНСКМ ААШЖ-ны пысықтау;

· пікіртерім сауалнамаларына және тиісінше, кәсіпорындарға жүргізілген пікіртерім нәтижелері бойынша қалыптастырылатын шолуларға өзгерістер енгізуге байланысты SAP BusinessОbjects кәсіпорындар мониторингінің юниверсіне жаңа индикаторлар қосу;

· жинақтау және бөлу мүмкіндігімен секторлар және өңірлер бөлігінде (тоқсан сайынғы мониторингке ұқсас) деректерді жинаудан бастап  БТИ мен ІБИ қалыптастырумен аяқтай отырып, ай сайынғы шолуларды дайындау процесін кезең-кезеңімен автоматтандыру, бұл аумақтық филиалдар мен ОА қызметкерлеріне жүктемені төмендетіп қана қоймай, қате деректерді енгізу және жауаптарды қате түсіндіру ықтималдылығын болдырмауға мүмкіндік береді;

· аумақтық филиалдармен және ай сайынғы мониторингке қатысушылармен бірлесіп пікіртерімдерге қатысуды ынталандыруды арттыру үшін ай сайынғы мониторингке қатысатын кәсіпорындар үшін қайтарымды ақпаратты дайындау қажеттілігін зерделеу;

· республика, сол сияқты өңірлер бойынша жүргізілген пікіртерім нәтижелері бойынша қалыптастырылатын талдамалық шолуды тек жаңа индикаторларды енгізу арқылы емес, сондай-ақ ақпарат тұтынушының қызметі саласына байланысты тақырыптық блоктар бойынша шолуларды дайындау арқылы жетілдіру, бұл мониторингтің практикалық маңыздылығын арттыруға жағдай жасайды.

Қазіргі уақытта кәсіпорындар мониторингінің деректері нақты сектордың кредит қабілеттілігін, салалар мен өңірлердің даму перспективасын, банктік көрсетілетін қызметтерге өңірлік және салалық сұранысты, іскерлік белсенділікті бағалауға, экономикалық даму циклын анықтауға, сондай-ақ кәсіпорындардың кредиттеу талаптарын бағалауы туралы ақпарат (қолайлы пайыздық мөлшерлемелер және кредиттеу мерзімдері, банктік өнімдер және банктерді іріктеу факторлары) алуға мүмкіндік береді. Экономиканың нақты секторының қаржылық орнықтылығын барынша ауқымды түрде бағалау үшін дискриминантты функцияны қолдану жоспарланады, оның негізінде салалар бойынша кредиттік тәуекел картасын құруға болады.

Осыған орай, 2018 жылы зерттеу жүргізіледі, оның шеңберінде қаржылық жағдайдың сенімділігі дәрежесі бойынша кәсіпорындарды топтарға жіктеуге бағытталған кәсіпорындардың қаржылық жағдайына дискриминантты талдау жасалады. Кәсіпорындар бұл жағдайда әлеуетті қарыз алушылар ретінде қарастырылатын болады, банк секторының тұрақтылығы мен орнықтылығы олардың шаруашылық қызметінің нәтижелеріне байланысты. Кәсіпорындағы және тиісінше, тұтастай алғанда экономиканың нақты секторындағы дағдарысты жағдайдың жақындағанын уақтылы анықтауға мүмкіндік беретін үлгі құрылатын болады.

Бұл зерттеу кәсіпорынның қаржылық жағдайының барынша ақпараттық индикаторларын анықтауға мүмкіндік береді, олар қалыпты экономикалық дамудан ауытқушылықтар туралы уақтылы хабардар етеді және сол арқылы, қаржылық тұрақтандыру жөніндегі жедел шараларды әзірлеу және іске асыру арқылы теріс құбылыстардың алдын алу бойынша іс-шараларды жүргізуге мүмкіндік береді.

Бұдан басқа, дискриминантты талдау нәтижелері кәсіпорындардың мониторингке тұрақты түрде қатысуына мүдделілігінің деңгейін арттыруға көмектесе алады, себебі бұл талдау кәсіпорында орын алып жатқан теріс процестерге уақтылы ден қоюға мүмкіндік береді.

2018 жылы нақты сектор кәсіпорындарының мониторингін одан әрі жетілдіру шеңберінде ЗСД аумақтық филиалдармен және кәсіпорындармен бірлесіп қатысушы кәсіпорындар кері байланыс ретінде жіберетін қайтарымды ақпарат топтамасын жетілдіру бойынша іс-шаралар жүргізетін болады. Кәсіпорынның шаруашылық қызметін, оның тұтастай алғанда саладағы, өңірдегі және республикадағы мониторингке қатысушы басқа кәсіпорындар арасындағы рангын бағалауды дискриминантты талдау нәтижелерін, сондай-ақ экономикалық даму циклын көрсететін композиттік индикаторды қосу бағыттардың бірі болады.

2018-2020 жылдары кәсіпорындар мониторингін дамыту және оның нәтижелерін Ұлттық Банктің талдамалық жұмысында пайдалануды кеңейту шеңберінде пікіртерім сауалнамаларының құрамын жетілдіру жөніндегі іс-шаралар жүргізілетін болады. Жаңа сұрақтарды қосу не қолданыстағы сұрақтарды алып тастау экономика дамуының ағымдағы жағдайларымен айқындалатын болады. Таяудағы болашақта кәсіпорындар мониторингінің талдамалық әлеуетін күшейту мақсатында пікіртерім сауалнамаларының құрамы кәсіпорындардың баға саясатын бағалауға, атап айтқанда баға белгілеу факторларын айқындауға пікіртерім нәтижелерін бағдарлай отырып қайта қаралатын болады. Бұл ретте алынған нәтижелерді квантификаттау мақсатында дайын өнім мен шикізат және материалдар бағасының серпініне қатысты мәселелерге берілетін жауаптардың нұсқаларына өзгерістер енгізу көзделеді. Бұдан басқа, сауалнамаға кәсіпорындарды белгілі санатқа жатқызу үшін қажетті қосымша сұрақтар енгізіледі, олар кейіннен іріктеуді қалыптастырудың белгісі болады және талдаудың мүмкіндігін кеңейтеді.

Қажетті деректер жинақталуына қарай (оның ішінде пікіртерім сауалнамаларын жетілдіру нәтижесінде алынған) үдемелі қасиеті бар жаңа индикаторларды (тауарлы-материалдық қорлар, кәсіпорында жалақы деңгейі, инвестицияларды қаржыландыру, кәсіпорындардың кредиттік әлеуетінің деңгейі және басқалары өзгеруін) қосу жолымен композиттік индикаторды есептеу әдістемесі жетілдіріледі.
Нақты сектор кәсіпорындары мониторингінің талдау әлеуетін күшейту шегінде Зерттеулер және статистика департаменті 2018-2020 жылдары кәсіпорындарға біржолғы пікіртерім жүргізуді жоспарлап отыр. Кәсіпорындардың қызметіне әсер етуі мүмкін не әсер еткен (бірінші бағыт), экономикада орын алып отырған жекелеген (біржолғы) жағдайларды зерделеу, сондай-ақ Қазақстан кәсіпорындарының өндірістік әлеуетін бағалау (екінші бағыт) бұл пікіртерімдердің негізгі мақсаты болады.

Осы жұмысқа тартылған Зерттеулер және статистика департаменті, сол сияқты аумақтық филиалдар қызметкерлерінің де әлеуетін дамыту Ұлттық Банкте кәсіпорындар мониторингін жетілдірудің маңызды бағыты болып табылады. Макроэкономика, микроэкономика, сандық әдістер салаларында және тағы басқаларда білімді күшейту мен кеңейту, сондай-ақ басқа елдердің орталық банктерімен және олардың филиалдарымен өзара әрекет ету арқылы бұл міндетті шешуге болады.

Зерттеулер және статистика департаменті, өз жағынан, 2018-2020 жылдары аумақтық филиалдардың қызметкерлері үшін семинарларды өткізуді жалғастырады, олардың тақырыбы аумақтық филиалдардың қажеттілігін, ұсыныстарын және ұсынымдарын ескере отырып, қалыптастырылады.

6. Қорытынды

Кәсіпорындар мониторингінде нақты секторда іскерлік белсенділік пен бизнес-талаптарды бағалау үшін жоғары практикалық мәні бар. Жалпы алғанда, Ұлттық Банк мониторинг арқылы жинайтын деректердің негізінде мыналарға:

– нақты сектордағы баға индикаторларының және инфляциялық күтулердің серпініне;

· кредиттік белсенділікті, кредитті төлеу қабілетін және нақты сектордың қаржылық орнықтылығы тәуекелдерін өзгертуге;

· композиттік алдын алу индикаторын тұрғызу негізінде нақты сектордың экономикалық белсенділігінің циклдық өзгеруіне;

· шығарылым аралығын (ІЖӨ аралығы) балама бағалауға қатысты экономиканың нақты секторының дамуында ағымдағы жай-күйді және қысқа мерзімді перспективада күтілетін өзгерістерді бағалауды қалыптастырады. 

Осы Тұжырымдаманы іске асыру Ұлттық Банктің кәсіпорындар  мониторингі жүйесін дамытуда сапалы қадам жасауға, атап айтқанда нақты сектор жағынан кредиттік тәуекелді және экономиканың нақты секторының кредиттік әлеуетін бағалаумен байланысты бағыттарды іске асыруға, перспективалық салаларды айқындауға (экономика өсімінің әлеуетті драйверлері), оның нәтижелерін пайдалану саласын бірталай кеңейтуге мүмкіндік береді.

Кәсіпорындар мониторингі нәтижелерінің практикалық маңыздылығын арттыру мақсатында оның пайдаланушыларын талдау ақпаратымен қамтамасыз ету қажет. Бұл жағынан барынша маңызды индикаторлар бойынша оның нәтижелерін пайдалану саласына қарай жекелеген тематикалық блоктар бойынша талдау материалдарын дайындау нақты сектордағы жағдайды терең және барынша нақты бағалауға мүмкіндік береді.

Осылайша, 2018-2020 жылдары нақты сектор кәсіпорындарына жүргізілетін мониторингтің негізгі мақсаты оны сапалы дамыту болады. Бұл ретте бұл жұмыс аумақтық филиалдардың кәсіпорындар мониторингіне қатысушылармен және аумақтық филиалдардың Зерттеулер және статистика департаментімен тығыз өзара әрекет етуі кезінде тиімді және сапалы болады. Нақты сектор кәсіпорындарының пікіртерімі шегінде алынған ақпараттың сапасын арттыру талдама шолуларды дайындау және макроэкономикалық көрсеткіштердің болжамын әзірлеу кезінде оны толыққанды пайдалануға ықпал етеді.

� Ұлттық Банктің кәсіпорындар мониторингіндегі репрезентативтілікті бағалау үшін мына формула қолданылады: МК ӨӨК / СК ӨӨК * 100, мұндағы МК ӨӨК Ұлттық Банктің мониторингіне қатысушы кәсіпорындардың өнімін өткізуден түскен кіріс, СК ӨӨК ҰЭМ СК деректері бойынша өнімді өткізуден түскен кіріс.








